
Synopsis 故事大綱 : 

 

傲誠書院設「傲」、「誠」宿舍兩座，前者家庭背景雄厚，後者卻只能靠獎學金求學。因位高者施以

壓榨和欺凌已成習慣，不再啞忍的「誠舍」學生江熙璇，與為人正直的「傲舍」學生蘇哲賢聯手，

誓要選上具號召力的學生會追求公平。故事藉此暗諷社會貧富懸殊、階級地位等問題，耐人尋味。 

Scene 1： 

 

［廣播音效］ (預備好似學校咁嘅 announcement 音效） （scene 2 同學入 spotlight, 遮 cam） 

Irene：早晨咁多位，我係傲舍嘅 Irene。以下係今日嘅早晨廣播：學生會舉辦既歌唱同戲劇工作

坊，將會喺今日五點截止，歡迎傲舍人報名參加。（hea 而平淡）最後係校內數學比賽得獎名單：冠

軍，誠舍蔣書欣；亞軍，誠舍趙可霖；z 季軍，誠舍張祐銘，以上獎金由傲舍同學嘅家長提供。今

日嘅早晨廣播完畢。 

Scene 2： 

（早上上課前，走廊） 

（Tiffany 向 Jennifer 攤大手板，Jennifer 露出驚青的表情） 

璇：（zizizum）時運高睇唔到 

Tiffany：Vivian！Adrian（Vivian 慢慢行近） 

Jennifer：（驚到震） 喺環保袋啊... 我... 

璇：（細聲） Jennifer！（強勢）功課唔識自己做啊，三日裏面都唔止五次係咁嘎啦喎！ 

Tiffany：（淡定但小驚青） 喺個 cheapcheap 袋度喎～ 

（Vivian 直接扯走 Jennifer 的袋） 

（Jennifer 差點跌倒） 

璇：喂！睇住呀！你地有無搞錯啊！為咗一份功課差啲整親人，萬一有啲咩冬瓜豆腐，我睇你過唔

過意得去啊！ 

Jennifer：（驚魂未定） 我地走啦...... 

璇：（懷恨在心）我一定會改變呢個殘酷嘅現實！（突然） 啊！我份表呢！ 

Tiffany：（得戚） （Tiffany 舉高份表）哎呀，有人跌咗張野喎  

璇：你！... 

賢：（蘇哲賢攞返張表 ） 好啦玩夠啦，再唔抄你交得切咩！ 

Vivian：（協）跟住黃 sir 堂喎 

Adrian：上次我遲交三日都俾個老野鬧咗兩句啊 

Tiffany：（鄙視眼神） （Tiffany 唔奮氣咁轉身離開） 

Jennifer：（累癱） 得救啦～ 

璇：（呆...） （突然）我份表啊！ 

賢：嗱，保管好佢 （細聲） 靠你啦 

璇：（少驚訝+疑惑） 唔該 

（蘇哲賢行返班房）  (hide cam) 

Jennifer：佢好似係傲舍嗰邊嘎喎 

璇：吓？..其實...就咁睇 佢都 應該 算係 唔叫差啊 

［預備鐘響］ 

Jennifer：喂，夠鐘啦熙璇，等陣俾 Ms. Chan 鬧啊！ 

 

 

 

 

 

 

 

 

 

 

 

 

 

 

 

 


